
Stqarrija ghall-istampa mill-Kkummisjoni Nazzjonali ghall-Promozzjoni tal-Ugwaljanza (NCPE)

PGEI ll-Konferenza Finali Onlajn

Progett innovattiv ghal Malta, Prepare the Ground for Economic Independence (PGEI), li
jindirizza d-diskrepanzi matul i¢-¢iklu tal-hajja billi jzid 1-gharfien dwar id-differenzi fil-pagi
u l-pensjonijiet abbazi tal-generu, gie implimentat mill-Kummissjoni Nazzjonali ghall-

Promozzjoni tal-Ugwaljanza (NCPE) matul dawn |-ahhar sentejn.

Fid-diskors tal-ftuh, il-Ministru ghall-Gustizzja, -Ugwaljanza u I-Governanza I-Onor. Edward
Zammit Lewis gal li I-indipendenza ekonomika ugwali hija rekwizit biex in-nisa u l-irgiel ikunu
fil-kontroll ta’ hajjithom. L-Onor. Zammit Lewis gal li I-Gvern huwa kommess li jappoggja I-
indipendenza ekonomika bejn in-nisa u l-irgiel. Fil-fatt, matul dawn I-ahhar snin, ghadd ta’
mizuri gew zviluppati biex iheggu lin-nisa jidhlu jew jibqghu fl-impieg fosthom servizzi b’xejn
ta’ kura tat-tfal, benefic¢ji ta’ waqt I-impjieg, il-Breakfast Klabb, Klabb 3-16 u I-programm ta’
wara I-iskola. Dawn il-mizuri kkontribwixxew biex fl-ahhar hames snin rajna zieda sinifikanti

ta’ 16% fil-partecipazzjoni tan-nisa fis-suq tax-xoghol.

Is-Segretarju Parlamentari ghall-Ugwaljanza u r-Riformi I-Onor. Rosianne Cutajar sahqget i I-
pagi inugwali u d-diskriminazzjoni fil-pagi bejn is-sessi jikkontribwixxu biex tizdied id-
diskrepanza fil-pagi abbazi tal-generu. B’hekk, it-tishih tal-prin¢ipju ta' paga ugwali ghal
xoghol ta' valur ugwali huwa tabilhaqq krucjali ghall-indipendenza ekonomika ugwali tan-nisa
u l-irgiel u ghall-ugwaljanza bejn is-sessi b'mod generali. L-Onor. Cutajar tenniet I-impenn tal-
Gvern i jizgura li kemm in-nisa Kif ukoll I-irgiel jibbenefikaw minn opportunitajiet indaqs

sabiex jilhqu 1-potenzjal shih taghhom ghall-avvanz tas-socjeta kollha taghna.

Wagqt konferenza onlajn li matulha gie konkluz dan il-progett, il-Kummissarju tal-NCPE, is-Sa
Renee Laiviera ddikjarat li d-diskrepanza fil-pagi abbazi tal-generu mhux biss iddghajjef 1-
indipendenza ekonomika tan-nisa waqt li jkunu fl-impjieg, izda li l-inugwaljanzi ghandhom
tendenza li jakkumulaw bl-eta u b’hekk jissarfu f’diskrepanza sinifikanti fil-pensjonijiet fl-eta
tal-irtirar. Is-Sa Laiviera sostniet li meta tigi zgurata paga ugwali ghal xoghol ta’ valur ugwali,

id-dhul tan-nisa jizdied matul i¢-¢iklu kollu tal-hajja, u b’hekk I-indipendenza ekonomika

taghhom tissahhah filwaqt li jitrazzan ir-riskju tal-fagar jew l-eskluzjoni so¢jali. Is-Sa Laiviera
galet li I-NCPE, permezz tal-progett PGEI, nediet sett ta' inizjattivi li jindirizzaw id-diskrepanzi

abbazi tal-generu matul i¢-ciklu tal-hajja li jxekklu I-indipendenza ekonomika tan-nisa.

Is-Sa Annalise Frantz, Ezekuttiv Anzjan tal-NCPE (Progetti), spjegat 1-ghanijiet tal-progett
PGEI li tnieda f'Settembru 2018 sa Awwissu 2020. Minbarra I-pubbliku ingenerali, il-progett
kellu fil-mira tliet gruppi ewlenin; studenti, adulti fis-suq tax-xoghol u organizzazzjonijiet. L-
ghanijiet principali tal-progett kienu li jinfurmaw lil dawn il-gruppi dwar id-diskrepanzi fil-
pagi u l-pensjonijiet abbazi tal-generu, iheggu lill-gruppi kkoncernati sabiex jagixxu fejn

possibbli u mehtieg, igajmu kuxjenza u jiggeneraw diskussjoni f’”dawn 1-ogsma.

Is-Sa Joana Micallef, Promotur tal-Progett PGEIL tat harsa generali lejn ir-rizultati u I-
attivitajiet tal-progett. Tahrig inghata lill-istudenti, lill-ghalliema li jipprovdu gwida ghall-
ghazla tal-karriera, u konsulenti dwar il-karriera li jiffukaw fuq is-segregazzjoni tal-generu fis-
settur tal-edukazzjoni u fis-suq tax-xoghol. B’kollox, 67 partecipant minn skejjel tal-istat
f"Malta u Ghawdex attendew ghal dawn is-sessjonijiet. Is-Sa Micallef iddikjarat li I-NCPE
regghet nediet il-Mark tal-Ugwaljanza billi inkludiet I-ghodda li ghadha kemm giet zviluppata
ta' paga ugwali ghal xoghol ta’ valur ugwali. Barra minn hekk, fNovembru 2019 sar seminar
dwar id-diskrepanzi fil-pagi u I-pensjonijiet bejn in-nisa u I-irgiel kif ukoll kampanji ta'

gharfien dwar id-diskrepanza fil-pagi u d-diskrepanza fil-pensjonijiet abbazi tal-generu.

Bhala parti minn dan il-progett, studju ta' ricerka twettaq minn KPMG Malta biex tingabar
informazzjoni dwar I-ghodod ghal kejl ta' salarji ezistenti fl-Ewropa bil-ghan li tigi zviluppata
ghodda ghall-pagi ugwali adattata ghas-suq tax-xoghol f"Malta u maghmula apposta ghall-
process ta’ certifikazzjoni tal-Marka tal-Ugwaljanza tal-NCPE. Barra minn hekk, studju ta’
ricerka dwar it-trejdjunjins tmexxa minn M. Fsadni & Associates bil-ghan 1i jinkiseb taghrif
dwar kif rapprezentanti ohra tat-trejdunjins Ewropej ihaddnu I-prin¢ipju ta' paga ugwali ghan-
nisa u l-irgiel waqt in-negozjati ta’ ftehim kollettiv u dwar kif dawn jghaddu dan 1-gharfien lir-

rapprezentanti tal-unjins lokali.

Saret evalwazzjoni esterna tal-attivitajiet kollha tal-progett 1li minnha tfasslu ghad ta’

rikomandazzjonijiet imressga mill-evalwaturi tal- NCP Consult SRLS.

Fil-kummenti konkluzivi taghha, il-Kummissarju tal-NCPE, is-Sa Renee Laiviera, wagt li
rrikonoxxiet ix-xoghol siewi li sar, iddikjarat li din il-konferenza finali onlajn kienet
opportunita sabiex wiehed jirrifletti dwar l-isfidi li ghad iridu jigu indirizzati fir-rigward tad-
diskrepanzi fil-pagi u l-pensjonijiet abbazi tal-generu, biex kemm in-nisa kif ukoll l-irgiel

jiksbu I-potenzjal shih taghhom fl-isfera ekonomika.

Il-progett, Prepare the Ground for Economic Independence (PGEI), huwa ko-finanzjat mill-Programm

Drittijiet, Ugwaljanza u Cittadinanza 2014 — 2020.

26 t’ Awwissu 2020

